
   Чыссăр хăна

   Петĕр Ялгир | Шӳтлĕ сăвă

   Килчĕ пĕрре мистер

Америкăран.

Пуртĕме эп кĕртрĕм

Капăр крыльцаран.



Вырнаçтартăм лайăх

Чи шеп пӳлĕме.

Йăлт килĕшмелле пек

Хăть хăш этеме.



Пăскăртрĕ çапах та

Сиввĕн вăл мана:

«СШАра пăхаç, тет,

Шепрех хăнана».



Арăм апатсем те

Тимлĕ хатĕрлет

Кĕнекесем тăрăх.

Джон пурпĕр тиркет.



Вăрçă ан тухинччĕ

СШАпа тесе,

Ним те шарламарăм

Эп хирĕçлесе.



Лăпкăн çеç каларăм

Çавна çакăн пек:

«Ютра пулни кирлĕ

Ырă хăна çех»,



Арăм тата сĕнчĕ

Çакăн пек мана:

«Пурнăçра ан пулччĕ

Эс хăна кăна».

  